
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রণালীর প্রবর্তন, উন্নততর পাঠ্যবিধির পরিকল্পনা এবং ( অন্ততঃ আরণলের তত্ত্বাবধায়কতায় ) জীবনের লক্ষ্য ও আদর্শ-সম্বন্ধে সগ্নীতিমূলক, এবং সম্ভব হইলে উদার ধৰ্ম্মানুগত, গভীর বলিষ্ঠ ও পুরুষােচিত নিষ্ঠার ভাব ছাত্রদের মধ্যে। যাহাতে চরিত্রগত ও বদ্ধমূল হয় সে বিষয়ে বিশেষ চেষ্টা। এক কথায় ডাঃ আরণন্ড চাহিয়াছিলেন ছেলেদের সর্বতােভাবে মানুষ করিয়া তুলিতে, এবং ছাত্রসমাজের দ্বারা বৃহত্তর, সুসংস্কৃত জনসমাজের ভূমিকা প্রস্তুত করিতে। এইসব মতবাদ সম্বন্ধে অনেক বক্তৃতা এই পুস্তকের মধ্যেই আছে এবং লেখক সেজন্য সাফাই ও দিয়াছেন। অন্ততঃ তাহার পক্ষে এটুকু বলা যাইতে পারে যে তাহার পুস্তক সরকারী স্কুলের আদর্শ প্রচারিত ও প্রতিষ্ট করিতে যতটা সহায়তা করিয়াছে, ঠিক ততখান আর কোনও একখানি পুস্তকের দ্বারা হইয়াছে কিনা সন্দেহ, এবং ইংরাজ চরিত্রের কতকগুলি বিশিষ্ট গুণ বা শক্তি যে এই সরকারী স্কুলের শিক্ষা ও পরম্পরাগত আদর্শের সহিত জড়িত তাহা অস্বীকার করিবার যো নাই।
অবশ্য সরকারী স্কুলের ব্যবস্থা-তন্ত্রের নানতাও আছে। উহার একটা উদ্দেশ্য ছাত্রদের যতদূর সম্ভব স্বাধীন ভাবে, তাহাদের সমকক্ষদের সহিত সহযােগিতা ও প্রতিযােগিতা মূলে, চরিত্রের সহজ পরিণতি লাভ করিবার যথেষ্ট অবসর ও সুযােগ দেওয়া, যাহাতে ছেলেরা খাইয়া মানুষ হইয়া উঠে, গড়িয়া উঠে, সেইভাবে তাহাদিগকে ছাড়িয়া দেওয়া। ইহার

		 এই পাতা শেষ সম্পাদিত হয়েছে ০২:০৫টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

